
ఉత్తరహరివంశము









	గీ.	
అఖిలలోకైకనాథ! నీయట్టిరూప

విక్రమౌదార్యశౌర్యవివేకనిలయు

నొకకుమారుని దయచేసి యుర్విలోనఁ

గడుపు చల్లనికాంతలఁ గలుపు నన్ను

	వ.	
ఈవరంబు నా కీవై తేని.

	క.	
మును రుక్మిణి తన్నడిగిన

దనుజాంతకుఁ డేవరంబుఁ దప్పక యిచ్చుం

దనయుని నడిగిన నీఁడని

జను లాడఁగఁ జెవులు నేఁడు సంకటపడవే.

	క.	
కాచికొని కొడుకు నడిగెనఁ

[1]టేచనవున నాలు మగఁడ[2]ఁ టేవర మిచ్చెం

జూచెద మను సవతులచే

నీచులకఁదనంబు చేరనీకుము కృష్ణా!

	చ.	
అనిన మురాంతకుండు దరహాసము మోమునఁ దొంగలింప నో

వనజదలాక్షి! నీకుఁ దగవా? యిటు లాడుట నన్ను నీవె వేఁ

డిన నటు చేయకుండుట ఘటిల్లునె చేసిన నెవ్వరైన మె

చ్చనిపని యేను జేయుదును సంతసమందుము కోర్కి దీర్చెదన్.



	 79







	క.	
తన వలచు కాంత యేపని

మనమునఁ దలఁచినన జేయుమగవానికి న

వ్వనిత బిగియారుకౌఁగిలి

దినదినమును మదనకామధేనువు గాదే.

	క.	
పుత్త్రులకలిమియె శుద్ధక

ళత్రమునకు లక్షణంబు లక్షణవతు లై

పుత్త్రవిహీసతఁ బొరసినఁ

బాత్రములే సతులు పతులు పాటించుటకున్.

		 ఈ పేజీలో చివరి మార్పు 25 జనవరి 2022న 05:12కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

